
GURE ABERATSAK 

Euskotar aundikiyen jauregiyetan egun beltz baten jeiki zan 
arrotzaletasun-aizeak eusko-uriyetako txaidietatik aurrian artu-ta, 
baserri txiro ta basetxe bakarretara bastertu zuan gure euskera mai-
tagarria, badirudi euskeltzaletasun-eguzki-berriyak mendi-artetik 
jeikita, malkarrak artuaz, basetxiak berotuaz, baserriak alaituaz, 
uriyan bete-betian sartu nairik, euskotar biotz osoen jabe egin nai 
duala. 

Bañan gutxika..., neke aundiz sartzen ari da uriyan eguzki 
osasungarri au. Lenago arrotzale-aizea jeiki zan jauregiyetatik, orain 
andikeri-lañua jeiki eta uriya estaldu du. Alaz guziyaz Jaungoi-
kua'gan itxaron degu eguzki berri oni emango diyola bear duan 
indarra laño kaltegarri au ayenatzeko. 

Ba, ¿zer da andikeri-laño bat besterik euskotar aberatsen jau-
regiyetatik jeikitzen dana? 

Gure aundikiyak, gure aberatsak, ez dute aintzat artu nai beren 
abizenak egin ditun izkuntza. Txiroa derizkiote, guztiz txiroa, iya 
lotsagarria; baserritarrena, arrantzaliena; ayen sukaldiak bezin illuna, 
abenak bezin txiroa arkitzen dute. Ez dute nai berentzat; geyago: 
ez dute berentzat ezagutzen. ¡Eroak! 

Onelakoak aberatsak izango dira, bai; bañan zakela bakarrik 
aberats, ez burua. Adimen txiroa da., euskera euskotar oroena dala 
aitu ezin duana. 

MUXIKA'TAR ERROBUSTENE. 

